
КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ
Коми Республика мутасын вӧралан ресурсъясӧ да биологическӧй ва ресурсъясӧ пырттӧм звер-пӧтка объектъяс кыян пӧрадок вынсьӧдӧм йылысь
“Звер-пӧтка йылысь” Федеральнӧй оланпаслӧн 43 статья, “Коми Республика мутасын звер-пӧтка, кыйсян объектъяс видзӧм да наӧн вӧдитчӧм да вӧралан ресурсъяс видзан юкӧнын ӧткымын юалӧм йылысь” Коми Республикаса Оланпаслӧн 1 статья серти Коми Республикаса Веськӧдлан котыр шуис: 

1. Вынсьӧдны Коми Республика мутасын вӧралан ресурсъясӧ да биологическӧй ва ресурсъясӧ пырттӧм звер-пӧтка объектъяс кыян пӧрадок 1 №-а содтӧд серти.
2. Лыддьыны вынтӧмӧн Коми Республикаса Веськӧдлан котырлысь шуӧмъяс 2 №-а содтӧд серти.
3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса вӧр-ва озырлун да гӧгӧртас видзан министерстволы.
4. Тайӧ шуӧмыс вынсялӧ сійӧс официальнӧя йӧзӧдан лунсянь 10 лун кольӧм бӧрын.
Коми Республикалӧн Веськӧдлан котырса

Веськӧдлысьӧс Медводдза вежысь 




       Л. Максимова

Сыктывкар 

2016 вося моз тӧлысь 15 лун 
400 №
ВЫНСЬӦДӦМА

Коми Республикаса Веськӧдлан котырлӧн
 2016 во моз тӧлысь 15 лунся 400 №-а шуӧмӧн

(1 №-а содтӧд)
Коми Республика мутасын вӧралан ресурсъясӧ да биологическӧй ва ресурсъясӧ пырттӧм звер-пӧтка объектъяс кыян
ПӦРАДОК

1.  Коми Республика мутасын вӧралан ресурсъясӧ да биологическӧй ва ресурсъясӧ пырттӧм звер-пӧтка объектъяс кыян пӧрадок (водзӧ – Пӧрадок) лӧсьӧдӧма “Звер-пӧтка йылысь” Федеральнӧй оланпаслӧн 43 статья да “Коми Республика мутасын звер-пӧтка, кыйсян объектъяс видзӧм да наӧн вӧдитчӧм да вӧралан ресурсъяс видзан юкӧнын ӧткымын юалӧм йылысь” Коми Республикаса Оланпаслӧн 1 статья серти да оз паськав звер-пӧтка объектъяс вылӧ:
1) кутшӧмъясӧс пыртӧма вӧралан ресурсъясӧ да биологическӧй ва ресурсъясӧ;

2) кутшӧмъясӧс пыртӧма Россия Федерацияса Гӧрд небӧгӧ да Коми Республикаса Гӧрд небӧгӧ;

3) кутшӧмъяс олӧны федеральнӧй тӧдчанлуна да республиканскӧй тӧдчанлуна торйӧн ёна видзан вӧр-ва мутасъясын;

4) кутшӧмъяс веськалӧны Россия Федерациялӧн войтыркостса сёрнитчӧмъяс вын улӧ.

2. Вӧралан ресурсъясӧ да биологическӧй ва ресурсъясӧ пырттӧм звер-пӧтка объектъяссӧ (водзӧ – звер-пӧтка объектъяс) кыйӧны сэтшӧм ногӧн, мый серти оз ло лёктор найӧс рӧдмӧдӧмлы да оз ло лёктор мукӧд звер-пӧтка объектлы да налӧн олан гӧгӧртаслы.

3. Звер-пӧтка объектъяссӧ кыйӧны разрешениеяс серти, кутшӧмъясӧс сетӧ Коми Республикаса вӧр-ва озырлун да гӧгӧртас видзан министерство (водзӧ – Министерство) Пӧрадок дорӧ  содтӧдын сетӧм форма серти.

4. Звер-пӧтка объектъяссӧ кыйӧм вылӧ разрешение сетӧны звер-пӧтка объектъяссӧ кыйӧм вылӧ гижӧда заявление подув вылын (водзӧ – заявление).

Шыӧдчысьясӧн, кодъяслы вермасны сетны звер-пӧтка объектъяссӧ кыйӧм вылӧ разрешение, лоӧны юридическӧй кывкутысьяс, асшӧр уджалысьяс да граждана (водзӧ – шыӧдчысьяс).

Пӧрадок выныс сідзжӧ паськалӧ суйӧрсайса граждана вылӧ, гражданствотӧм йӧз да суйӧрсайса юридическӧй кывкутысьяс вылӧ,  абу кӧ урчитӧма мӧдтор оланпастэчасӧн.
5. Шыӧдчысьяс сетӧны Министерствоӧ заявление, кытчӧ колӧ пыртны:
1) ним, котыртан-инӧда форма, меститчан инпас да пошта инпас – юридическӧй кывкутысьлы;

2) ов, ним, вич (эм кӧ) да паспорт мыччӧдъяс, меститчан инпас да пошта инпас – асшӧр уджалысьяслы;

3)  ов, ним, вич (эм кӧ) да паспорт мыччӧдъяс – гражданалы;

4) звер-пӧтка объект нимъяс, кутшӧмъясӧс кӧсйӧны кыйны;

5) звер-пӧтка объектъяссӧ кыян мог;

6) звер-пӧтка объектъяссӧ опишитӧм (верстьӧ пӧтка, пӧткапи, пол, колькъяс, пӧк да с.в);

7) звер-пӧтка объект лыд (звер-пӧтка объект быд сикас серти, кутшӧмъясӧс кӧсйӧны кыйны);

8)  звер-пӧтка объект кыян кадколаст (кадпас, тӧлысь, во);

9)  звер-пӧтка объект кыян места;

10) шыӧдчыськӧд йитчан телефонъяс, электроннӧй пошта инпас (эм кӧ).

Заявлениесӧ, кытшӧмӧс сетіс юридическӧй кывкутысь, кырымалӧ сылӧн юрнуӧдысь да эскӧдӧ печатьӧн (эм кӧ).

Шыӧдчысь кывкутӧ заявлениеын индӧм тӧдмӧгъяслӧн стӧчлун вӧсна.

6. Россия Федерацияса граждана, сы лыдын военнослужащӧйяс, суйӧрсайса граждана да гражданствотӧм йӧз, а сідзжӧ асшӧр уджалысьяс (водзӧ – торъя йӧз) сэк, кор сетӧны заявлениесӧ асьныс, заявлениекӧд тшӧтш сетӧны Министерствоӧ документ оригинал, кутшӧм эскӧдӧ Россия Федерацияса гражданинӧс, сы лыдын  военнослужащӧйясӧс, документ оригинал, кутшӧм эскӧдӧ суйӧрсайса гражданинӧс, гражданствотӧм мортӧс,  олӧм вылӧ кабала пыртӧмӧн (водзӧ – мортӧс эскӧдысь документ) сы могысь, медым ӧткодявны заявлениеын индӧм мыччӧдъяс. Министерствоса специалист вӧчӧ мортӧс эскӧдысь документысь ксерокопия, бӧр сетӧ сійӧс торъя мортлы, содтӧ ксерокопиясӧ сылӧн заявление дорӧ заявлениесӧ босьтігӧн.
Сэк, кор заявлениесӧ ыстӧны пошта связь организация пыр либӧ корреспонденция вайысь мӧд организация пыр (водзӧ – пошта связь организация), торъя морт ыстӧ Министерствоӧ сідзжӧ мортӧс эскӧдысь документ копия, кутшӧмӧс эскӧдӧма шыӧдчысьлӧн кырымпасӧн да сылӧн печатьӧн (эм кӧ).
Сэк, кор шыӧдчысь нимсянь уджалӧ морт, коді лоӧ сійӧс петкӧдлысьӧн Россия Федерацияса оланпастэчас серти, сідзжӧ сетӧны петкӧдлысьӧс эскӧдысь документ да лӧсялана уджмогъяс эскӧдысь документ.

7. Шыӧдчысь вермӧ сетны Министерствоӧ аслас кӧсйӧм серти тайӧ Пӧрадоклӧн 8 пунктӧн урчитӧм ногӧн документ, кутшӧм эскӧдӧ звер-пӧтка объектъяссӧ кыйӧм вылӧ разрешение сетӧмысь канму пошлина мынтӧмсӧ.

Тайӧ пунктса медводдза абзацӧн урчитӧм документӧн вӧдитчӧ Министерство.

Тайӧ пунктса медводдза абзацын индӧм документ шыӧдчысьӧн  сеттӧмыс оз ло шыӧдчысьлы звер-пӧтка объектъяс кыйӧм вылӧ разрешение сетӧмын ӧткажитан подулӧн.

8. Звер-пӧтка объектъяс кыйӧм вылӧ разрешение сетӧм вылӧ колана документъяссӧ шыӧдчысь сетӧ татшӧм ногӧн:
веськыда (Министерствоӧ);
пошта связь организация пыр (Министерствоӧ).
Пӧрадоклӧн 5, 6, 7 пунктъясын индӧм документъяссӧ (сэк, кор шыӧдчысь сетӧ 7 пунктын индӧм документъяссӧ аслас кӧсйӧм серти) электроннӧя оз сетны.
Пӧрадоклӧн 5, 6, 7 пунктъясын  индӧм документъяссӧ (сэк, кор шыӧдчысь сетӧ 7 пунктын индӧм документъяссӧ аслас кӧсйӧм серти) канму да муниципальнӧй услугаяс сетан уна мога шӧрин пыр оз сетны.
9. Министерствоӧс котыртӧмӧн могмӧдан да контроль нуӧдан юкӧнса специалист пасйӧ шыӧдчысьӧн сетӧм документъяссӧ Министерствоӧ налӧн воан лунсянь 1 уджалан лун чӧжӧн.
Министерство заявлениесӧ пасъян лунсянь 9 уджалан лун чӧжӧн видлалӧ сетӧм документъяссӧ, прӧверяйтӧ, тырвыйӧ-ӧ гижӧма заявлениеыс, а сідзжӧ, эмӧсь-ӧ тайӧ Пӧрадоклӧн 6 пунктын индӧм документъяс.

10. Шыӧдчысьӧн сетӧм документъяс видлалан бӧртасъяс серти Пӧрадоклӧн 9 пунктса мӧд абзацӧн урчитӧм кадколастӧ Министерство примитӧ татшӧм помшуӧмъяс пӧвстысь ӧтиӧс:

1) звер-пӧтка объектъяс кыйӧм вылӧ разрешение сетӧм йылысь;

2)  звер-пӧтка объектъяс кыйӧм вылӧ разрешение сетӧмын ӧткажитӧм йылысь.

11. Звер-пӧтка объектъяс кыйӧм вылӧ разрешение сетӧмын ӧткажитӧм йылысь помшуӧм сетӧны шыӧдчысьлы сэк, кор:
1) сетӧм документъясыс тэчас да сюрӧс серти оз лӧсявны Пӧрадоклӧн 5 да 6 пунктъясӧн урчитӧм корӧмъяслы;
2) абу мынтӧма канму пошлина;

3) Пӧрадоклӧн 5 да 6 пунктъясӧн урчитӧм документъяссӧ сетісны сэтшӧм ногӧн, кутшӧм абу урчитӧма Пӧрадоклӧн 8 пунктӧн.

12. Министерствоӧн примитӧм помшуӧм йылысь шыӧдчысьлы юӧртӧны татшӧм ногӧн:

1) сэк, кор ӧткажитӧны  звер-пӧтка объектъяс кыйӧм вылӧ разрешение сетӧмын – тайӧ Пӧрадоклӧн 9 пунктса мӧд абзацын урчитӧм кадколастӧ, шыӧдчысьлы ыстӧны пошта связь организация пыр либӧ сетӧны веськыда   звер-пӧтка объектъяс кыйӧм вылӧ разрешение сетӧмын ӧткажитӧм йылысь уведомление ӧткажитан помкаяс индӧмӧн;
2)  сэк, кор сетӧны  звер-пӧтка объектъяс кыйӧм вылӧ разрешение – тайӧ Пӧрадоклӧн 9 пунктса мӧд абзацын урчитӧм кадколастӧ, шыӧдчысьлы ыстӧны пошта связь организация пыр либӧ сетӧны веськыда звер-пӧтка объектъяс кыйӧм вылӧ разрешение.
13. Шыӧдчысь вермӧ мӧдысь шыӧдчыны Министерствоӧ сэтшӧм помкаяс бырӧдӧм бӧрын, кутшӧмъяс лоисны звер-пӧтка объектъяс кыйӧм вылӧ разрешение сетӧмын ӧткажитӧм вылӧ подулӧн тайӧ Пӧрадокӧн урчитӧм пӧрадокын.

14. Звер-пӧтка объектъяс кыйӧм вылӧ разрешение уджалӧ сыын индӧм местаын да кадколастын Пӧрадок серти сетӧм заявление серти.

15. Звер-пӧтка объектъяс кыйӧм вылӧ сетӧм разрешениеяс пасйӧны да  босьтӧны учётӧ Министерствоӧн урчитӧм пӧрадокын.

16. Звер-пӧтка объектъяс кыйӧм вылӧ разрешение сылӧн вына кадколаст помасян лун бӧрын тӧлысся кадколастӧ бергӧдӧны Министерствоӧ разрешениеӧн вӧдитчӧм йылысь дженьыд отчётӧн. Дженьыд отчёт вӧзъян форма вайӧдӧма Пӧрадок дорӧ содтӧдын (звер-пӧтка объектъяс кыйӧм вылӧ разрешениелӧн мӧдар бокыс).

17. Звер-пӧтка объектъяс кыйӧм вылӧ разрешениесӧ мукӧд йӧзлы сетны оз позь.

18. Кыйны вӧралан объектъясӧ пырттӧм пӧткаясӧс, а сідзжӧ босьтны позъясысь налысь пӧткапиянсӧ да колькъяссӧ позьӧ Коми Республика мутасын ӧнія волӧн моз тӧлысь 1 лунсянь водзӧ мунысь волӧн ода-кора тӧлысь 15 лунӧдз.

19. Кыйны земноводнӧйясӧс да пресмыкающӧйясӧс, а сідз босьтны налысь пӧксӧ да колькъяссӧ  Коми Республика мутасын позьӧ во гӧгӧр.

Коми Республика мутасын вӧралан ресурсъясӧ 

да биологическӧй ва ресурсъясӧ пырттӧм 

звер-пӧтка объектъяс кыян пӧрадок дорӧ 

СОДТӦД
КОМИ РЕСПУБЛИКАСА ВӦР-ВА ОЗЫРЛУН
 ДА ГӦГӦРТАС ВИДЗАН МИНИСТЕРСТВО
 Коми Республика мутасын вӧралан ресурсъясӧ 

да биологическӧй ва ресурсъясӧ пырттӧм 

звер-пӧтка объектъяс кыйӧм вылӧ

РАЗРЕШЕНИЕ
_____ №                                     20___ во____________ “____”лунся.

Вына  20___ во__________ “____”лунсянь  20___ во__________ “____”лунӧдз.
 __________________________________________________________________________

__________________________________________________________________-лы позьӧ

(юридическӧй кывкутысьлӧн ним либӧ торъя мортлӧн Н.В.О.)

кыйны _________________________________________________________
                    (звер-пӧтка объект ним роч либӧ латин кывйӧн, а сідзжӧ 

___________________________________________________________________________
 сійӧс опишитӧм – верстьӧ пӧтка, пӧткапи, пол, колькъяс, пӧк да с.в.)

___________________________________________________________________________

___________________________________________________________________________

___________________________________________________________________________ ______________________________________________________________лыдын
                        (лыдпасъясӧн да гижӧмӧн)
 ________________________________________________________________-ын
                              (кыян места)

___________________________________________________________________________
 ___________________________________________________________________

___________________________________________________________________________

___________________________________________________________________________

___________________________________________________________________________

__________________________________________________________________________ могысь.
    Пасйӧд ___________________________________________________________.

  Разрешениесӧ сетіс _______________________________     __________________
              (Коми Республикаса вӧр-ва озырлун        (кырымпас)
                   да гӧгӧртас видзан министерствоса 
                           чина мортлӧн О.Н.В.)
                                                                 П.М
                                             (разрешениелӧн мӧдар бок)

                РАЗРЕШЕНИЕӦН ВӦДИТЧӦМ ЙЫЛЫСЬ ДЖЕНЬЫД ОТЧЁТ
    1. ____________________________________________________________________
                                (кыян места)

__________________________________________________________________________.
    2. ____________________________________________________________________
            (кыйӧм звер-пӧтка объект ним, лыд,найӧс опишитӧм)

__________________________________________________________________________.
    3. ____________________________________________________________________
                            (кыян ног да ӧрудие)

__________________________________________________________________________.
   Содтӧд тӧдмӧгъяс _______________________________________________

___________________________________________________________________________
       (кыйӧм звер-пӧтка объектъяслӧн состояние, эмӧсь-ӧ

__________________________________________________________________________.
                    висян признакъяс, доймӧмъяс, дефектъяс, мукӧдтор)
   Кыйӧм вӧсна кывкутысь мортлӧн кырымпас ________________________________
   Содтӧд ____________________________________________________________
              (звер-пӧткаӧс случайнӧя кыйӧм да налӧн кулӧм вылӧ акт копияяс,

___________________________________________________________________________
    кыйӧм звер-пӧтка объектъяссӧ недыр кад видзӧм вылӧ
___________________________________________________________________________
                            босьтан-сетан актъяс да с.в.)

   20___ во____________ “____” лун                     _____________________
                                                           (кырымпас)

Коми Республикаса Веськӧдлан котырлӧн
 2016 во моз тӧлысь 15 лунся 400 №-а шуӧм дорӧ

2 №-а СОДТӦД
Коми Республикаса Веськӧдлан котырлӧн 

вынтӧмӧн лыддян ӧткымын шуӧм
ЛЫДДЬӦГ
1. “Коми Республика мутасын вӧралан ресурсъясӧ да биологическӧй ва ресурсъясӧ пырттӧм звер-пӧтка объектъяс кыян пӧрадок вынсьӧдӧм йылысь” Коми Республикаса Веськӧдлан котырлӧн 2011 во рака тӧлысь 24 лунся 77 №-а шуӧм.
2. “Коми Республика мутасын вӧралан ресурсъясӧ да биологическӧй ва ресурсъясӧ пырттӧм звер-пӧтка объектъяс кыян пӧрадок вынсьӧдӧм йылысь” Коми Республикаса Веськӧдлан котырлӧн 2011 во рака тӧлысь 24 лунся 77 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2011 во ӧшым тӧлысь 29 лунся 625 №-а шуӧм.
__________________________

